
Abstract. Knowledge and skills of students on the subject are formed at the expense 

of special competencies; assimilates didactic methods in the process of methodological 
competence; to acquire a culture of communication on the basis of psychological and 
pedagogical competence and to increase interest in the profession; differential-psychological 
competence - helps to show and direct the peculiarities of the personality of students; and 
autopsychological competence as a result of self-education. Follows the following types of 
organization of educational activity in subject-language training: frontal, group, pair and 
individual work. The individual form of work teaches the language and thematic preparation 
of students for the subject. In this task, it is possible to differentiate by two criteria: the level 
of knowledge of the subject and the level of knowledge of the English language. In order to 
develop the ability to use a bilingual language in biology, as well as to take into account the 
interests and needs of students, it is recommended to conduct different types of work using 

the resources of the leading domestic and foreign parents. The introduction of subject-
language integration in the educational process is multifaceted and its application requires the 
creativity of teachers, constant thinking of all activities, conducted in the lesson, as well as 
the improvement of methods of work in the educational process. Therefore, basic knowledge 
in the field of teaching and learning, teachers need to work on obtaining additional 
information from various domestic and foreign sources. This allows them to make more 
reasonable conclusions about what is going on in this or that sphere and what strategies should 
be adopted. During the formative experiment CLIL was considered as a means of training to 
determine the didactic effect of the subject-language integrated learning technology on the 
students, and at all stages of the experiment the guidelines were guided. The results achieved 
in the course of training using the technology of subject-language integrated training image-
CLIL, confirmed by examples on the topic. 

Keywords: education, professional competence, CLIL technology, multilingual 
education, biology 

Аннотация. Арнайы құзыреттілік бойынша студенттердің пəн бойынша 

білімі, білігі қалыптасады; əдістемелік құзыреттілік процесінде дидактикалық əдіс-
тəсілдерді меңгереді; психологиялық-педагогикалық құзыреттілік негізінде қарым- 

124 

mailto:salt_i@mail.ru
mailto:salt_i@mail.ru
mailto:naandreeva@yandex.ru
https://orcid.org/0000-0002-1525-6573
mailto:janar_7370@mail.ru
https://orcid.org/0000-/


 

 

қатынас мəдениетін игеріп, мамандыққа деген қызығушылықтары артады; 
дифференциалды-психологиялық құзыреттілік — студенттердің жеке тұлғалық 
ерекшеліктерін көрсетіп, оларға бағыт-бағдар беруіне ықпал етеді; ал 
аутопсихологиялық құзыреттілік өздігінен білім алу нəтижесінде пәндік-тілдік оқыту 
кезінде оқу қызметін ұйымдастырудың мынадай түрлерін атап көрсету қажет: 
фронтальды, топтық, жұптық және жеке жұмыстар. Жұмыстың жеке нысаны кезінде 
пән бойынша оқушылардың тілдік және тақырыптық дайындығы ескеріледі. Бұл ретте 
тапсырмаларды екі критерий бойынша саралауға болады: пәнді білу деңгейі және 
ағылшын тілін меңгеру деңгейі. Жеке жұмыс пәндер бойынша қандай да бір 
тапсырмаларды орындау кезінде жүзеге асырылады: тапсырмаларды шешу, 
жаттығуларды орындау, тестпен, әр түрлі әдебиет көздерімен жұмыс істеу, пәндер 
бойынша пәндік-тілдік сөздіктерді толтыру. Оқу үрдісіне пәндік-тілдік интеграцияны 
енгізу әр түрлі және оны қолдану оқытушыларының шығармашылығын, сабақта 
жасалынып жатқан барлық іс-әрекеттерді үнемі ойластыруды, сондай-ақ оқыту 
үрдісінде жұмыс әдістерін жетілдіруді талап етеді. Оқыту және оқыту саласындағы 
негізгі білімдерден басқа, оқытушыларға  түрлі отандық және шетелдік көздерден 
қосымша ақпарат алу үшін жұмыс қажет. Қалыптастыру экспериментi барысында CLIL 
пәндік-тілдік кіріктіріп оқыту технологиясының білім алушыларға  дидактикалық 
әсерiн айқындау үшiн оны оқыту құралы ретiнде қарастырып, эксперименттiң барлық 
кезеңдерiнде  тілді меңгерудiң жеке деңгейлерi бойынша салыстырмалы талдау 
жүргiзілді. Оқыту барысында суреттік — CLIL пәндік-тілдік кіріктіріп оқыту 
технологиясын  қолдану арқылы жеткен нәтижелерді тақырып бойынша мысалдармен 
дәлелденді. 

 Түйін сөздер:  білім беру, кәсіби құзыреттілік, CLIL технологиясы, көптілді 
білім беру, биология 

Аннотация. Знания и умения студентов по предмету формируются за счет 
специальных компетенций; осваивает дидактические приемы в процессе 
методологической компетенции; овладеть культурой общения на основе психолого-
педагогической компетентности и повысить интерес к профессии; дифференциально-
психологическая компетентность — помогает проявить и направить особенности 
личности учащихся; и аутопсихологическая компетентность как результат 
самообразования. Следует отметить следующие типы организации учебной 
деятельности в предметно-языковом обучении: фронтальная, групповая, парная и 
индивидуальная работа. Индивидуальная форма работы учитывает языковую и 
тематическую подготовку студентов по предмету. При этом задания можно 
дифференцировать по двум критериям: уровень знания предмета и уровень владения 
английским языком. В целях развития умения использовать двуязычный язык в 
биологии, а также учитывать интересы и потребности учащихся рекомендуется 
проводить различные виды работ с использованием ресурсов ведущих отечественных 
и зарубежных дидактических работ, ссылок и сетей. Внедрение предметно-языковой 
интеграции в учебный процесс многообразно и ее применение требует творчества 
педагогов, постоянного осмысления всей деятельности, проводимой на уроке, а также 
совершенствования методов работы в учебном процессе. Помимо базовых знаний в 
области преподавания и обучения, учителям необходима работа по получению 
дополнительной информации из различных отечественных и зарубежных источников. 
Это позволяет им делать более обоснованные выводы о том, что происходит в той или 
иной сфере и какие стратегии необходимо принять. В ходе формирующего 
эксперимента CLIL рассматривался как средство обучения для определения 
дидактического воздействия предметно-языковой интегрированной технологии 
обучения на учащихся, и на всех этапах эксперимента проводился сравнительный 
анализ индивидуальных уровней владения языком. Результаты, достигнутые в ходе 
обучения с использованием технологии предметно-языкового интегрированного 
обучения image-CLIL, подтверждены примерами по теме. 

Ключевые слова: образование, профессиональная компетентность, 
технология CLIL, полиязычное образование, биология 

 
Кіріспе 
Білім берудің мақсаты мен мазмұнын анықтауда компетенттілік тәсіл жаңа 

ұғым емес. Кеңестік мектептерде педагог-психолог ғалымдар оқушылардың 
біліктілікті игеруі мен іс-әрекет дағдыларына бағдарлануын жан-жақты зерделеген,  
соның негізінде жеке оқу технологиялары мен оқу материалдарын игерудің жаңа әдіс-
тәсілдері жасалып, тәжірибеге енгізіле бастады. М.Н. Скаткин, И.Я. Лернер, В.В. 
Краевскийдің дидактикалық мектептері білім берудегі компетенттілікке жақын 
идеяларды, білім алушылардың  шығармашылық іс-әрекеттері және эмоционалдық-
құндылық қатынастарын ұсынған. Бұл идея бүгінгі күнгі нәтижеге бағдарланған білім  

немесе білім берудегі компетенттілік тәсілге негіз болып отыр [1,2,3]. 
Әдістер мен материалдар  
Білім берудегі компетенттілік тәсіл — білім беру мақсатын анықтаудағы, білім 

мазмұнын іріктеудегі, білім беру үрдісін ұйымдастырудағы және де алынған 
нәтижелерді бағалаудағы жалпы ұстанымдар жиынтығынан тұрады. Білім берудегі 
компетенттілік тәсілді жүзеге асыруда білім алушылардың практикалық іс-әрекеті 
дидактикалық әдістердің негізгі компененттерін құраушылардың бірі болып саналады. 
Сонымен қазіргі кездегі білім берудің жетекші идеясы білім берудің нәтижелік 
құраушысын тұлғаның дамуының жоспарланатын нәтижесімен үйлестіру болып 
табылады. Осылайша, нақты тәжірибеде компетенттілік тәсіл өзекті мәнге ие болуда. 

Құзыреттілік сөзінің астарында «латынның competence-сәйкес келетін, 
қабілетті мағынасында»  бір жағынан, құзыретке ие болу, яғни тәжірибе немесе 
білімнің болуы түсінігі жатса, екніші жағынан белгілі бір сұрақты шешуге заңды 
басымдылықтың болуы деген мазмұн бар. 

Нәтижелер және оларды талқылау  
Құзыреттілік ұғымының ауқымы өте кең. Ағылшын тілінде  құзырет пен 

құзыреттілік түсінігі бір-бірінен бөліп жармай бір мағынада қабылданады. Ағылшын 
тілі сөздігінде аталған сөзге мынадай түсініктеме берілген:  

– the ability to do something well or effectively;  
– the power that court, an organization or a person has to deal with something; 

– a skill that you need in a particular job or for a particular task» [4]. 
Білім саласындағы құзыреттіліктің кең түрде тарап, негізделуі алғаш рет 

Америкада 1970 жылдары болды.  
Д. Равеннің «Қазіргі қоғамдағы құзыреттілік» атты еңбегінде  құзыреттілікті 

құбылыс ретінде түсіндіреді, оның көптүрлілігі, кейбірінің бір-біріне тәуелсіздігі, 
кейбір құзыреттердің танымдық, басқаларының эмоционалдық аймаққа қатыстылығы 
және кейде бір-бірін алмастыратыны айтылады [ 5].  

Осы кезеңде Кузьмина Н.В. және бірнеше авторлар [6,7] құзыреттілікті 
зерттеп, түрлерге бөліп қана қоймай, бұл үдерістің соңындағы күтілетін нәтижелерге 
бағыттап білім беруді құрастыра бастайды. Түрлі іс-әрекеттердің жағдайына қарай 
зерттеушілер құзыреттіліктің түрлерін жіктей бастайды. 

Жоғарыда аталып өткен пікірлерді топтап біріктіруге байланысты, берілген 
«құзырет» пен «құзыреттілік» ұғымдарын түсіндіруде негізгі екі əдісті атауға 
мүмкіндік туады, келесі 1- кестеден көруге болады. 

 
Кесте 1. – «Құзыреттілік» ұғымын түсіндірудің негізгі əдістері 

№ Әдіс түрлері Сипаттамасы Авторлар 
 
1. 

 
 
 
 
 
 
 
 
Әрекеттілік  

құзыреттіліктің негізгі 
критерийлері ретінде 
біліммен көрсетілетін, 
маманның біліктілігі мен 
дайындық деңгейі 

С.И. Ожегов, С.Я. Батышев, В.И. 
Ермакова, Г.М. Коджаспирова, А.Ю. 
Коджаспиров   

іскерлікпен көрсетілетін Ю.Н. Кулюткин, Л.Ф. Спирин, И.Х. 
Хобер, В.А. Сластенин, Л.И. Мищенко, 
Л.М. Митина, В.А. Мижериков, М.Н. 
Ермоленко   

білім мен іскерліктің 
қосындысы ретінде 

В.Н. Бондарь, Л.А. Симонова, Г.М. 
Коджаспирова, А.Ю. Коджаспиров, С.А. 
Панина, Н.Н. Коршунова, Ш. 
Құрманалина   

білім, іскерлік пен 
тəжірибенің жиынтығы 
ретінде 

Ю.Н. Емельянов, Л.А. Петровская, С.Б. 
Елканов, Н.А. Кузьмина   

2. Тұлғалық 
немесе 
тұлғалық-
əрекеттілік   

құзыреттілікті кəсіби іс-
əрекетін табысты жүзеге 
асыру үшін қажетті жеке 
тұлғаның қасиеттерімен 
байланыстырып көрсетеді 

 Э.Ф. Колмакова, И.Г. Абрамова, Г.А. 
Трофимова 

өзіне білім мен іскерлікті 
қосатын жеке тұлғалық 
қасиеттердің, 
мүмкіндіктердің, 
біліктіліктің жиынтығы 
ретінде 

Е.С. Жариков, Т.Г. Браже, Б.С. 
Гершунский, В.И. Маслов, Н. Розов, 
М.В. Прохорова, А.К. Маркова, К.А. 
Абульханова, Н.В. Васина, Е.В. 
Набиева, Л.Г. Лаптева, Н.А. Разина, Г.Ж. 
Менлибекова Б.Т. Кенжебеков, И.А. 
Колесникова, Е.Ю. Рубинштейн, П.В. 
Беспалов, С.И. Ферхо   

 
Сонымен біз құзыреттілікті көпқұрамды қасиет, тұлға сипаттамасы десек 

болады. Ал, құзыретті маман дегеніміз қоршаған ортаның пікірінше жоқ дегенде жақсы 
маман болуы керек. Демек, құзыреттілік табысты қызметтің сипаты. Алайда, құзыретті 
болуға керекті әлеуметтік кәсіби қызмет, бейресми білім және инстуционалды сферада 
алынған білім мен тәжірибесіз «бакалавр», «магистр» және сол сияқты білім 
дәрежелерін игергенмен құзыретті маман болу мүмкін емес.  

Жоғары білімді адам тіпті өзінің өкілеттік шегіндегі жағдайдың өзін шешуге 
сауатының толық жетпей жатады, яғни қызметтік сауатсыздық құзыреттілікке қарама-
қайшы ұғым. Білім, білік, дағды мен қатар іс-әрекеттік мотивация, өзінің креативті 
және операциялық-технологиялық әлеуетін жүзеге асыру және оны табысты қызметке 
айналдыра білу, яғни: құзыреттілік- маманның кәсіби қызметі үшін өзінің адами 
әлеуетін жүзеге асыра білу қабілетін сипаттайды. 

Қазақстанда көптілді білім беру тәжірибесі өзінің тарихын 2007 жылдан 
бастады, соған сәйкес, Қазақстан мектептерінде үштілділікті енгізу кезеңдері үш 
министрліктің: Қазақстан Республикасы Білім және ғылым министрлігі (05.11.2015. № 
622), Қазақстан Республикасы Мәдениет және спорт министрлігі (09.11.2015. № 344), 
Қазақстан Республикасы Инвестициялар және даму министрлігінің (13.11.2015. № 
1066) бірлескен бұйрығымен үштілді білім беруді дамытудың 2015–2020 жылдарға 
арналған Жол картасында анықталды. Жол картасының 2.2 пунктіне сәйкес үштілді 
білім беру тәжірибесін жақсарту үшін зерттеу нәтижелерін енгізу мониторингін 
жүргізу қарастырылған [8]. Жоғарыда аталған нормативтік — құқықтық, мемлекеттік 
құжаттарды талдай келе, қазіргі таңдағы білім берудегі басым бағыттардың бірі 
үштілді білім беру, соған байланысты нормативтік құқықтық және әдістемелік 
базаларды жетілдіру, білім беру бағдарламаларын жаңарту, педагог мамандардың 
біліктілігін арттыру мен даярлаудың бірыңғай жүйесін құру өзекті мәселе болып отыр. 
Осыған сәйкес, біздің зерттеу жұмысымыздың басты мақсаты биолог мұғалімдердің 
көптілділік жағдайындағы кәсіби құзыреттілігін қалыптастыру болып отыр. Осы 
тұрғыдан алғанда CLIL технологиясы Қазақстанның заманауи тілдік білім беруі үшін 
белгілі бір дәрежеде инновация болып табылады. Сондықтан осы аталған мәселені 
зерттеу мен оқу үрдісінде қолданудың өзектілігі күмән туғызбайды. Бұл Қазақстандағы 
бірқатар жоғары оқу орындарындағы бірқатар педагогикалық мамандықта білім 
алатын студенттерінің жұмыс оқу жоспарларын зерттеу мен әлеуметтік сауалнама  

нәтижелері арқылы дәлеледеніп отыр [9].  
Осы аталған сұрақтарды зерттеу кезінде, бұл мәселелер жеке тақырыптармен 

немесе бөлімдермен, сондай-ақ жоспарланған пәндерден басқа басқа да көздер бар деп 
болжай отырып, біз CLIL технологиясы туралы студенттердің қаншалықты хабардар 
екенін тексеріп көрдік.  Сауалнамаға Қорқыт ата атындағы Қызылорда университетінің 
6В011300 – Биология мамандығы бойынша 135 білім алушы қатысты 

Сауалнама 8 сұрақтан тұрды: 
1. Сіз үш тілді білімге қалай қарайсыз? 
2. Ағылшын тілін оқыту сапасына қанағаттанасыз ба? 
3. Ағылшын тілінде арнайы пәндерді оқыту сапасына қанағаттанасыз ба? 
4. Оқыту үрдісінде арнайы пәндерді ағылшын тілінде оқыту ерекшеліктері 

ескеріледі ме? 
5. CLIL әдістемесімен таныссыз ба? 
6. Егер болса, онда ақпарат көзін атаңыз. 
7. Егер иә болса, онда бұл технология оқыту үрдісінде қолданылады ма? 
8. CLIL әдісі дегеніміз не? 

Осы аталған сауалнамаға білім алушылардың берген жауаптарының 
варианттары әртүрлі болды, сондықтан біз, сауалнама нәтижесін төмендегі 2-кестеде 
беріп отырмыз.  

 
Кесте 2.  6В011300 – Биология мамандығы бойынша 3–4 курс білім алушыларының 

сауалнамаға берген жауаптары 
№ 
 

Жауап варианттары 
a b c d e 
1 2 3 4 5 

1 Қолдаймын Қолдамаймын Жауап беруге 
қиналамын 

  

2 Иә Жоқ    
3 Иә Жоқ    
4 Иә Жоқ    
5 Иә Жоқ    
6 Шет тілі мүғалімі Пән мұғалімі Мектеп 

мұғалімі 
Интернет 
желісінен 

Басқа 
деректер 
(көрсету) 

7 Аңылшын тіліндегі 
арнайы пәндерді 
оқытуда қолданылады 

Ағылшын тілін 
оқытуда 
қолданылады 

Басқа пәндерді 
оқытуда 
қолданылады 

 

8 Тілмен пәнді кіріктіріп 
оқыту 

Тілді саралап 
оқыту 

 

 
Жүргізілген сауланама нәтижелері келесі 3-кестеде берілді.  
 

Кесте 3. 6В011300 – Биология мамандығы бойынша 3–4 курс білім алушыларының 
сауалнамаға берген жауаптары 

a) 31,7 84,1 41,9 1,0 2 1,9 0,0 1,9 
b) 19,3 15,9 58,1 99,0 98 0,0 0,0 98,1 
c) 49,0     0,0 0,0  
d)      0,0   
e)      0,0   

Сауалнама нәтижелері болашақ биолог мүғалімдерле көптілді білім алуға  

деген қарым-қатынастың әлі де болса қалыптаспағанын көрсетті. Біздің ойымызша, бұл 
кәсіби қызметке дайындық барысында көптілді білім беру мәселелері ЖОО-ның ПОҚ 
тарапынан тиісті назардан тыс қалған. Бұл сауалнаманың "Оқыту үрдісінде арнайы 
пәндерді ағылшын тілінде оқыту ерекшеліктері ескеріледі ме?» -деген 4-ші сұрағына 
жауап берушілердің жауаптарымен, яғни, сұраққа барлық білім алушылар теріс жауап 
бергендігінен байқауға болады. 

Екінші сұрақ бойынша білім алушылардың басым көпшілігі ағылшын тілінде 
арнайы пәндерді оқыту сапасын бағалауға қарағанда ағылшын тілін оқыту сапасына 
қанағаттанушылық білдірді, ал, білім алушылардың 4-ші және 5-ші сұрақтарға  берген 
жауаптары  бір-бірінен алшақ емес. Сонымен қатар, бітіруші курс білім алушыларының 
«CLIL әдістемесімен таныссыз ба?» – деген сұраққа   басым көпшілігі CLIL 
әдістемесімен таныс емес екенін көрсетті. Дегенмен, сауалнамаға жауап берушілерлің 
(2 %), CLIL әдістемесімен таныс екендігін атап өтті, олар осы технология туралы 
ақпаратты шет тілі оқытушысынан алдық деп жауап берді. Жалпы бұл ақпараттың 
дұрыстығына сенімдіміз, себебі, CLIL технологиясы ағылшын тілі курсында да, 
сондай-ақ арнайы пәндерді оқытуда пайдаланылмайтын 7-ші сұраққа жауап 
берушілердің жауаптарымен расталады. Дегенмен, білім алушылар 8-ші сұрақ: "CLIL 
әдістемесі дегеніміз не?" деген сұраққа дұрыс жауап бере алмады.  

Осындай сауалнаманы біз, осы мамандықтарда дәріс оқитын ЖОО-ның 
оқытушылар арасында да өткіздік. Төменде осы сауалнаманың нәтижелері келтірілді, 
оқытушыларға арналған сауалнама 8 сұрақтан тұрды: 

1. Сіз үш тілді білімге қалай қарайсыз? 
2. Сіз мамандық бойынша студенттердің ағылшын тілін меңгеру деңгейіне 

қанағаттанасыз ба? 
3. Мамандықтарды оқыту әдістемесі курсында арнайы пәндерді 

ағылшын тілінде оқыту ерекшеліктері оқытыла ма (мысалы, "Биологияны оқыту 
әдістемесі" пәні)? 

4. Үш тілді оқытудың енгізілуіне байланысты мамандықты оқыту 
әдістемесі курсына (мысалы, "Биологияны оқыту әдістемесі" пәні) өзгерістер енгізілді 
ме? 

5. Егер иә болса, онда қандай өзгерістер енгізілді? 
6. Сіз CLIL технологиясын білесіз бе? 
7. Егер иә болса, онда Сіз CLIL технологиясын қайдан оқыдыңыз? 
8. Егер иә болса, онда Сіз бұл технологияны ағылшын тілінде арнайы 

пәндерді оқытуда пайдаланасыз ба? 
Оқытушылардың жоғарыда аталған сұрақтарға жауаптары әртүрлі 

болғандықтан, Біз оларды 4-кестеде көрсеттік. 
 

Кесте 4. Оқытушылардың сауаланама сұрақтарына берген ждауаптары 
 

№ Сұрақтардың варианттары 
 a b c d 

1 Қолдаймын Қолдамаймын Жауап беруге 
қиналамын 

 

2 Ия Толық емес Жоқ  
3 Ия Жоқ   
4 Ия Жоқ   

5 Мамандықты оқытудың 
әдістемесі курсы 
мазмұнында арнайы 
пәндерді ағылшын тілінде 
оқытудың 
ерекшеліктеріне арналған 
тақырыптар немесе 
бөлімдер кіргізілген бе 

Мамандықты 
оқытудың 
әдістемесі 
сабағында CLIL 
технологиясын 
қолдану 
қарастырылған ба   

  

6 Ия Жоқ   
7 «Өрлеу» ұйымдастырған 

біліктілікті көтеру 
курстарында 

ПШО НЗМ 
ұйымдастырған  

Басқа біліктілікті 
көтеру 
курстарында 

Өздігінен 
білім алу 
аясында 

8 Ия Жоқ   
 

1-ші сұраққа жауап берушілердің жауаптары: "Сіз үш тілді білім беруге қалай 
қарайсыз?" деген сұраққа жартысынан көбі көптілді білім беру идеяларын сөзсіз 
қолдайтынын, ал, үшінші бөлігі күмән тудыратындығын білдірді. Оқытушылармен 
ауызша әңгіме барысында орыс тілінде оқытатын бөлімдердегі білім алушылардың 
қазақ тілі мен ағылшын тілін нашар білетіндіктірін айтты (сурет 1) 

 
Сур. 1.  «Сіз көптілді білім беруге қалай қарайсыз?» сауалнамасына оқытушылардың берген 

жауабы 
 

Сәйкесінше, оқытушылардың басым бөлігі «Мамандық оқыту әдістемесі 
курсына қандай өзгерістер енгізілгенін» нақтылауды сұраған 5-ші сұраққа жауап 
беруден қиналды. 6-ші сұраққа оқытуышлардың аз ғана бөлігі қанағаттанарлық жауап 
берді (2-сурет.) 

 
Сур.2. «Сіз CLIL технологиясын білесіз бе?» – деген 6-сұраққа оқытушылардың берген жауабы 

Қолдаймын Қолдамаймын Жауап беруге қиналамын

жоқ
ия



 

 

Сонымен, инновациялық технологияларды, атап айтқанда халықаралық деп 
танылған CLIL әдістемесін қолданудың маңыздылығына қарамастан, Қазақстанда үш 
тілді білім беруді ілгерілету үшін отандық жоғары оқу орындарында болашақ 
педагогтарды даярлауда жүйелі түрде толық жүзеге асырылмайды. 

Біз, өз зерттеуімізде осы жағдайдың себептеріне жоғары оқу орындарында 
педагогтарды мақсатты даярлау аспектісінде «Үш тілді білім беруді» жүйелі 
әдістемелік қамтамасыз етудің болмауынан деп айқындадық. Демек, қалыптасқан 
жағдайды түзету үшін үш тілді білім беруді ресурстық қамтамасыз етудің жалпы 
стратегиясын айқындап қою жеткіліксіз, сондықтан жоғары оқу орындарындағы 
педагогикалық мамандықтардың білім беру бағдарламаларына «Үш тілді оқытудың» 
инновациялық немесе арнайы әдістемелерін, атап айтқанда CLIL технологиясын 
зерттеуді және әрбір оқытушы оқу үрдісінде мақсатты түрде пайдалану керектігін 
енгізу қажет деп есептейміз.  

Қорытынды 
Қорытындылай келе, болашақ биолог мұғалімнің кәсіби құзыреттері, олардың 

болашақ педагогикалық іс-әрекеттеріне сәйкес болады және нақты кәсіби міндеттер 
мен әдістемелік жағадаяттық мәселелерді шешу арқылы қалыптасады. CLIL 
технологиясы арқылы тиімді оқыту үшін  пәнді және тілді кіріктіріп оқытудың негізгі 
сипаттамалары,  болашақ маманның меңгеруі қажет  кәсіби құзыреттердің түрлері, 
кіріктірілген сабақты тиімді өткізудің шарттары мен өлшемдері,  оқу материалын 
іріктеу және әзірлеуге қойылатын талаптарын әзірлеу, пәндік-тілдік интеграциялап 
оқытудың функцияларын зерделеу арқылы биология мамандығы студенттерінің кәсіби 
құзыреттілігін  қалыптастыруға мүмкіндіктер туады. 

